
				এই পাতাটির মুদ্রণ সংশোধন করা প্রয়োজন। 
প্রাচ্যে ও প্রতীচ্যে ভারত-প্ৰসঙ্গ । ԳՓ
আগমন করিয়াছিলেন। তঁহাদের একজনের নাম-ফা-হিয়ান ( Fa-Hian ) ; অপর জনের নাম সুং-উৎ (Sung-Yun)। ফা-হিয়ান-৩৯৯ খৃষ্টাব্দ হইতে ৪১৩ খৃষ্টাব্দ পর্যন্ত ভারতবর্ষ পরিভ্রমণ করিয়াছিলেন। তিনি সিন্ধু-নদের উৎপত্তি-প্ৰদেশ হইতে গঙ্গার মোহানা পৰ্য্যন্ত সমগ্ৰ দেশ পরিভ্রমণ করেন। তঁহার ভ্রমণ-বৃত্তান্ত মধ্যে যদিও ভারতবর্ষের ভৌগোলিক-তত্ত্বের পরিচয় বিশেষ কিছু পাওয়া যায় না ; কিন্তু তিনি যে সকল তীর্থস্থান পরিভ্রমণ করিয়াছিলেন, তাহার বিবরণীতে সেই সকল স্থানের এবং তাহাদের পরস্পর দূরত্বের পরিচয় পাওয়া যায়। র্তাহার সে সকল বিবরণ, সংক্ষিপ্ত হইলেও, ভারতের পুরাতত্ত্ব আলোচনায় বিশেষ উপযোগী। সুং-উৎ ৫০২ খৃষ্টাব্দে ভারতে আগমন করেন। তিনি কেবল পাঞ্জাবের উত্তর-পশ্চিম প্রদেশে এবং কাবুল উপত্যকায় অবস্থান করিয়াছিলেন ; সুতরাং তাহার বর্ণনার মধ্যে ভারতবর্ষের • ভৌগোলিক-তত্ত্ব অতি অল্পই প্ৰাপ্ত হওয়া যায়।
চীন-পরিব্রাজকগণের ভারতে আগমনের বহু পূর্বে, পাটলিপুত্র নগরে অবস্থান-পূৰ্ব্বক মেগাস্থিানীস ভারতবর্ষের বহু তথ্য সংগ্ৰহ করিয়াছিলেন। তাহার বর্ণনায় প্ৰকাশ,- ভারতবর্ষ তখন ক্ষুদ্র-বৃহৎ এক শত আঠারটিী রাজ্যে বিভক্ত ছিল। সেই রাজ্যগুলির মধ্যে ‘প্ৰাচ্য’ বা মগধ-রাজ্যই সর্বাপেক্ষা ক্ষমতাশালী হইয়া উঠিয়াছিল। যে সকল রাজ্যে মগধের প্রতাপ বিস্তৃত হয় নাই, তাহার অধিকাংশ রাজ্যেই একরূপ স্বায়ত্তশাসন-প্ৰণালী প্রতিষ্ঠিত ছিল। অধিকাংশ রাজ্যের অধিবাসীবাই তখন আপনাদের শান্তিরক্ষার ব্যবস্থা আপনারা পাচ জনে পরামর্শ করিয়া নিৰ্দ্ধারণ করিয়া লইত। মগধের রাজধানী পাটলিপুত্র” তখন সৰ্ব্বাপেক্ষা সমৃদ্ধিশালী ছিল। নগরটি সৰ্ব্বদা জনকোলাহলে পুর্ণ থাকিত । নগরের চরি৷ পাশ্বে কাঠের প্রাচীরনগরটাকে সমান্তরাল ক্ষেত্র-রূপে ঘেরিয়া রাখিয়াছিল। নগরের দৈর্ঘ্য আশী৷ ‘ষ্টেডিয়া”- প্ৰায় নয়। মাইল ; বিস্তুতি পনের ‘ষ্টেডিয়া”-অর্থাৎ প্ৰায় দুই মাইল। সেই আয়ত ক্ষেত্রের সমান্তরাল প্রাচীর-গাত্রে স্থানে স্থানে গবাক্ষ ছিল । শত্রুর আক্রমণ হইতে নগররক্ষার জন্য তীর-নিক্ষেপের উদ্দেশ্যে সেই গৰাক্ষ-পথগুলি নিৰ্ম্মিত হইয়াছিল। কাঠপ্রাচীরকে ঘেরিয়া বিস্তৃত পরিখা নগরটা রক্ষা করিতেছিল । * মগধ-রাজ চন্দ্রগুপ্তের ছয় লক্ষ পদাতিক, ত্রিশ সহস্ৰ অশ্বারোহী এবং নয় সহস্র গজারোহী সৈন্য ছিল। দক্ষিণ-বঙ্গ প্রসঙ্গে মেগাস্থিানীস বলিয়াছেন,-“কলিঙ্গগণ সমুদ্রের নিকটবৰ্ত্তী স্থানে বাস করিতেন। মুণ্ডগণ ও মল্পগণ গঙ্গা-নদীর মোহানার কিছু উত্তরাংশে বাস করিত। মদ-কলিঙ্গগণ (মধ্য-কলিঙ্গ ?) গঙ্গার মোহানা-মধ্যস্থিত একটী দ্বীপে আশ্রয় গ্ৰহণ করিয়াছিল।” মেগাস্থিানীসের বর্ণনায় দৃষ্ট হয়-তৎকালে কলিঙ্গ-দেশের রাজধানী পার্থলিস’ নামে অভিহিত হইত। কলিঙ্গ-দেশের নৃপতিও প্ৰতাপশালী ছিলেন । তিনি ষাট হাজার পদাতিক, এক সহস্ৰ অশ্বারোহী এবং সাত শত গজারোহী সৈন্য পোষণ করিতেন। মধ্যকলিঙ্গের দক্ষিণে কতকগুলি, শক্তিশালী জাতির বসতি ছিল। তাহাদের রাজার অধীনে


	পরবৰ্ত্তিকালে, পঞ্চম খৃষ্ট-শতাব্দীতে, চীন-পরিব্রাজক ফা-হিয়ান এই প্রাচীর দর্শন कविज्ञाहिनन। কত কালের প্রাচীর, কত কাল বিদ্যমান ছিল,-কে নির্ণয় করিবে ?

Ryd o
মেগাস্থিানীসের বিবরণ।

